ԱՄՓՈՓԱԹԵՐԹ
«ՄԱՐԶԱԿԱՆ ՀԱՄԱԼԻՐՆԵՐԻ ԿԱՌՈՒՑՄԱՆ ԾՐԱԳՐԵՐԻ ՀԵՏ ԿԱՊՎԱԾ ԳՆՄԱՆ ԳՈՐԾԸՆԹԱՑՆԵՐԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	19.02.2026թ․

	
	N 01/26-1/3393-2026

	Նախագծով նախատեսվում է սահմանել առանձնահատկություններ՝ մարզական համալիրների կառուցման աշխատանքների գնման գործընթացների համար։ Մասնավորապես, նախատեսվում է կիրառել բոլոր այն առանձնահատկությունները, որոնք ՀՀ կառավարության 26/10/2023թ. N 1869-Ն որոշմամբ սահմանվել են դպրոցաշինության աշխատանքների գնման գործընթացների համար։
Հաշվի առնելով վերոգրյալը՝ առաջարկում նախագիծը հանել շրջանառությունից և հարցի կարգավորումն ապահովել հիշյալ որոշման մեջ համապատասխան լրացում կատարելու միջոցով՝ սահմանելով, որ դրանով նախատեսված կարգավորումները տարածվում են նաև մարզական համալիրների կառուցման աշխատանքների գնման գործընթացների վրա։
	Ընդունվել է ի գիտություն
Նման տարբերակ նույնպես քննարկվել է, սակայն ՀՀ կառավարության 26.10.2023թ-ի N 1869-Ն որոշմամբ ամրագրված են նաև այլ կարգավորումներ՝ կապված կանխավճարների տրամադրման և մարման  հետ, ինչպես նաև պայմանագրերի գործոնային լինելու հետ, որոնք մարզական համալիրների կառուցման ծրագրում կիրառելը համարվել է ոչ նպատակահարմար: Շրջանառվող նախագծի միակ նպատակը տեղակապման նախագիծը կապալառուի միջոցով անելն է և ավելացվել են նշված կարգավորումից բխող դրույթները՝ կապված հայտի ապահովման և պայմանագրերի արժեքի փոփոխման հետ: Դրույթները վերցված են N 1869-Ն որոշումից՝ որպես արդեն քննարկված և համաձայնեցված տարբերակ:

	2. ՀՀ քաղաքաշինության կոմիտե
	13.02.2026թ․

	
	N 01/18.5/2119-2026

	1. Մարզական համալիրների կառուցման ծրագրերի հետ կապված գնման գործընթացների կազմակերպման առանձնահատկությունները ներառել և համապատասխան փոփոխություններ կատարել ՀՀ կառավարության 2023 թվականի հոկտեմբերի 26-ի N 1869-Ն որոշման մեջ։
	Ընդունվել է ի գիտություն
Տե՛ս պատասխանը ՀՀ ՖՆ դիտարկմանը:



	2. Միաժամանակ նպատակահարմար եմ գտնում ՀՀ կառավարության 2023 թվականի հոկտեմբերի 26-ի N 1869-Ն որոշման կամ ներկայացված նախագծում կատարել լրացում՝ կանխավճարի տրամադրման դրույթի հստակեցման մասով հետևյալ բովանդակությամբ «Կապալառուին կանխավճար կարող է հատկացվել բանկային երաշխիքի առկայության դեպքում յուրաքանչյուր բյուջետային տարվա համաձայնագրով սահմանված վճարման (ֆինանսական պարտավորությունների կատարման) ժամանակացույցի գումարի մինչև 20 տոկոսի չափով: Կանխավճարի մարումն իրականացվում է արձանագրությունների հիման վրա կատարվող վճարումներից նվազեցումներ (պահումներ) կատարելու ձևով: Մինչև բյուջետային տարվա ավարտը յուրաքանչյուր դեպքում նվազեցվող (կանխավճարի մարվող) գումարի չափը որոշվում է կանխավճար տրամադրելու բյուջետային տարվա համաձայնագրով սահմանված վճարման (ֆինանսական պարտավորությունների կատարման) ժամանակացույցի գումարի նկատմամբ վճարվող գումարի համամասնությամբ, իսկ տրված կանխավճարը նույն բյուջետային տարում չմարվելու դեպքում կապալառուին վճարումներ չեն կատարվում՝ մինչև կանխավճարի ամբողջական մարումը:
	Ընդունվել է ի գիտություն
Առաջարկվող կարգավորումը դուրս է Նախագծի շրջանակներից:

	3. ՀՀ արդարադատության նախարարություն
	20.03.2026թ

	
	N /27.1.1/13657-2026

	1.	Որպես Նախագծի ընդունման համար լիազորող նորմեր Նախագծի նախաբանում վկայակոչվել են «Գնումների մասին» օրենքի 5-րդ հոդվածի 1-ին մասի 4-րդ և 6-րդ կետերը, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը։
Այս առումով հայտնում ենք, որ «Գնումների մասին» օրենքի 5-րդ հոդվածի 1-ին մասի 4-րդ կետը, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը չեն կարող լիազորող նորմ հանդիսանալ Նախագծի ընդունման համար, ուստի նախաբանն անհրաժեշտ է խմբագրել՝ նշվածի համատեքստում:
	Չի ընդունվել
«Գնումների մասին» օրենքի 5-րդ հոդվածի 1-ին մասի 4-րդ կետով սահմանվում է. «Սույն օրենքի նպատակի և պահանջների կատարման ապահովման համար Հայաստանի Հանրապետության կառավարությունը հաստատում է գնումների պլանավորման, գնման առարկայի բնութագրերի հաստատման, գնումների նախնական հսկողության, պայմանագրերի կատարման, կառավարման և ֆինանսավորման կարգը:», իսկ ՀՀ կառավարության 04.05.2017թ-ի N 526-Ն որոշմամբ հաստատված կարգի 3-րդ կետով սահմանվում է. «...Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ): ...»:
Երկու նորմերով սահմանվածն էլ նախատեսվում է ներկայացված Նախագծով, հետևապես անհասկանալի է, թե ինչու այդ նորմերը չեն կարող հիմք հանիդասանալ Նախագծի ընդունման համար՝ հաշվի առնելով նաև այն հանգամանքը, որ նույնաբովանդակ որոշման (ՀՀ կառավարության 26.10.2023թ-ի N 1869-Ն որոշում) հիմքը նույնպես այդ նորմերն են:

	2. Նախագծի 1-ին կետի 1-ին ենթակետում «հրավերով (պայմանագրի նախագծով)» ձևակերպումից պարզ չէ՝ խոսքը հրավերի՞, թե՞ պայմանագրի նախագծի մասին է կամ արդյո՞ք հրավերն ու պայմանագրի նախագիծը որպես նույն փաստաթուղթ է նկատի առնվում, թե՞ ոչ։ 
Նույն դիտարկումը վերաբերում է նաև Նախագծի 1-ին կետի 2-րդ ենթակետին։
	Չի ընդունվել
Դիտարկումն անհասկանալի է, քանի որ «Գնումների մասին» օրենքի 28-րդ հոդվածի 1-ին մասի 7-րդ կետով սահմանված է, որ հրավերը պետք է պարունակի պայմանագրի նախագիծը, հետևաբար դրանք չեն կարող իրար հակասել: 

	3. Նախագծի 1-ին կետի 1-ին ենթակետի «դ․» պարբերության մեջ առկա են չհամարակալված պարբերություններ։ Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները։
4.Նախագծի 1-ին կետի 1-ին ենթակետի «ե․» պարբերության մեջ հստակեցման կարիք ունի, թե «նախագծի» բառով ի՞նչ նախագիծ է նկատի առնվում։
5.Նախագծի 1-ին կետի 1-ին ենթակետի «է․» պարբերության մեջ նշված է «սույն որոշման հիմքով կնքված պայմանագրերի» ձևակերպումը, սակայն Նախագծով պայմանագրերի կնքման հիմքեր չեն սահմանվում, ուստի ձևակերպումը հստակեցման կարիք ունի։
	Ընդունվել է 

	Նախագծի 1-ին կետի 2-րդ ենթակետի «ա․» պարբերության համաձայն՝ «շինարարական ծրագրերի իրականացման տեխնիկական հսկողության ծառայության հրավերով (պայմանագրի նախագծով) նախատեսվում է, որ՝
	ա. գնման գինը սահմանվում է օրինակելի նախագծանախահաշվային փաստաթղթով (փաստաթղթերով) սահմանված գնի համամասնությամբ՝ հաշվարկի համար հիմք ընդունելով Հայաստանի Հանրապետության քաղաքաշինության կոմիտեի կողմից 2020-2023 թվականներին կազմակերպված մրցույթների կամ գնանշման հարցումների արդյունքում ձևավորված պայմանագրային արժեքները և դրանց միջակայքերը»։
	Այս առումով հարկ է նշել, որ կարգավորումն իրավական որոշակիություն չի արտահայտում, որից պարզ չէ, թե ո՞ր դեպքերում է հիմք ընդունվելու Հայաստանի Հանրապետության քաղաքաշինության կոմիտեի կողմից 2020-2023 թվականներին կազմակերպված մրցույթների արդյունքում ձևավորված պայմանագրային արժեքները, իսկ ո՞ր դեպքերում՝ գնանշման հարցումների արդյունքում ձևավորված պայմանագրային արժեքները։
	Չի ընդունվել
Դիտարկումն անհասկանալի է: «Գնումների մասին» օրենքի 18-րդ հոդվածով սահմանվում են գնման ընթացակարգերը, իսկ 19-23-րդ հոդվածներով յուրաքանչյուր ընթացակարգի բացատրությունները և կիրարկման պայմանները: Տեխնիկական հսկողության ծառայությունը կարող է ձեռք բերվել այդ ընթացակարգերից 2-ի կիրարկմամբ (մրցույթ կամ գնանշման հարցում), որոշ դեպքերում՝ նաև եկ անձից, սակայն մեկ անձից կնքված պայմանագիրը չի կարող հիմք հանդիսանալ գնի որոշման համար:
[bookmark: _GoBack]Հետևաբար, թե որ դեպքերում է հիմք ընդունվելու կազմակերպված մրցույթների արդյունքում ձևավորված պայմանագրային արժեքները, իսկ որ դեպքերում՝ գնանշման հարցումների արդյունքում ձևավորված պայմանագրային արժեքները՝ կախված է այն հանգամանքից, թե որ գնման ընթացակարգով են կնքվել պայմանագրերը:



